
Макалада синергетикалык мамиленин көз карашынан 

жогорку билим берүүнүн системасында электрондук оку-

туунун усулдугунун негизги багыттары ачыкталды. Синер-

гетикага негизделген педагогикалык жана өзүн-өзү уюшту-

руу теориясынын айрым аспектилери педагогика илиминде 

өзүнүн так маанисин ала электиги жана али да болсо изил-

дөө алдында тургандыгы көрсөтүлдү. Билим берүү систе-

масы ачык болгондуктан анын фунциялашын синергетика-

лык парадигманын туткан жолунан караштырса мүмкүн 

болот. Өзүн өзү уюштуруусун окутуу процесстинде на-

тыйжалуу камсыздоо үчүн, инсандын ишмердүүлүгүнүн 

психологиялык маңызы жана механизмдери жөнүндө тео-

риялык жоболорду эске алуу зарыл. Азыркы эмгектин ры-

ногу болочок инженер-программистке анын креативдүү-

лүгүнө, атаандаштык чөйрөнүн шарттарында стандарт-

туу эмес практикалык маселелерди чыгарууга, алар үчүн 

электрондук портфолиону калыптандыруу студенттин 

өзүн-өзү сабаттуулугунун денгээлин жогорулатууга, ке-

сиптик компетенцияларын өнүктүрүүгө көмөктөшөт. 

ЖОЖдун студенттери үчүн өзүн-өзү уюштуруусу жекече-

лик билим алуучу траекторияны түзүүнүн негизи болуп 

саналат. 

Негизги сөздөр: билим берүү, инженер-программист, 

электрондук окутуу, синергетикалык мамиле, педагогика 

илими, өзүн уюштуруу, когнитивдүү, маалыматтык-ком-

пьютердик технологиялар, билимдерди башкаруу. 

В статье раскрыты основные направления методики 

электронного обучения в системе высшего образования с 

точки зрения синергетического подхода. Было отмечено, 

что некоторые аспекты теории педагогики и самооргани-

зации на основе синергетики еще не получили своего смысла 

в педагогической науке и все еще изучаются. Система об-

разования является открытой, поэтому ее функциониро-

вание можно рассматривать с позиций синергетического 

подхода. Чтобы эффективно обеспечить самоорганиза-

цию в процессе обучения, необходимо учитывать теоре-

тические основы психологической природы и механизмов 

деятельности человека. Текущий рынок труда помогает 

будущему инженеру-программисту проявлять творческий 

подход, решать нестандартные практические задачи в 

конкурентной среде, создавать для них электронное порт-

фолио, повышать уровень самостоятельной грамотности 

студентов, развивать профессиональные компетенции. 

Для студентов вуза самоорганизация является основой 

построения индивидуальной образовательной траектории. 

Ключевые слова: высшее образование, инженер-про-

граммист, электронное обучение, синергетический подход, 

педагогическая наука, самоорганизация, познавательный, 

информационно-компьютерные технологии, управление 

знаниями.  

The article reveals the main directions of the e-learning 

methodology in the higher education system from the point of 

view of a synergistic approach. It was noted that some aspects 

of the theory of pedagogy and self-organization based on syner-

getics have not yet received their meaning in pedagogical scien-

ce and are still being studied. The education system is open, so 

its functioning can be viewed from the standpoint of a synergistic 

approach. To effectively ensure self-organization in the learning 

process, it is necessary to consider the theoretical foundations 

of the psychological nature and mechanisms of human activity. 

The current labor market helps a future software engineer to be 

creative, solve non-standard practical problems in a competitive 

environment, create an electronic portfolio for them, increase 

the level of students' independent literacy, develop professional 

competencies. For university students, self-organization is the 

basis for building an individual educational trajectory. 

Key words: higher education, future software engineer, e-

learning, synergistic approach, self-organization, information 

and computer technologies, knowledge management 

Азыркы убакта билим берүүнүн кызмат көрсө-

түүсүнүн интенсивдүү өнүгүшү аларды жетилтүүнү, 

өркүндөтүүнү, окутуу жана башкаруунун заманбап 

технологияларын пайдалануунун, билимдердин сапа-

тын жана атаандаштыкка жөндөмүн жогорулатууну, 

инсандын керектөөлөрүн канааттандыруунун зарыл-

дыгын түзүүдө. Учурдагы дүйнөлүк жогорку билим 

берүү маалыматтык-коммуникациялык технология-

лардын өнүгүүсүнүн аркасында олуттуу өзгөрүүлөргө 

учурагандыктан окутуу чөйрөнү кайра өзгөртүүгө зор 

потенциалга ээ болду. Жогорку квалификациядагы 

кесипкөй адис заманбап инновациялык коомдун бор-

борунда орун ээледи. Кесиптик даярдоонун актуалдуу 

көйгөйлөрүн чечмелөө үчүн билим берүүнүн, илим-

дин, практикалык жана чыгармачыл ишмердүүлүктүн 

биримдүүлүк принцибин жүзөгө ашыруу өзгөчө маа-

ни менен социалдык баалуулукка ээ болууда [4]. 

Бугункү жогорку билим берүүнүн көп деңгээл-

дүү системасы болочок IT-адистердин даярдоодо ба-

залык, универсалдык, жалпы кесиптик жана атайын 

компетенцияларын калыптандырат. Болочок инже-

нер-программистерди даярдоонун тапшырыкчысы 

болуп түрдүү багыттар боюнча адистерди окутуунун 

мамлекеттик стандарттарын бекиткен министрлик-

тер, кесиптик даярдоонун окуу пландарын калыпта-

ган жогорку жана орто билим берүүчү (илимий) меке-

мелер, керектүү кесиптик аймакта инженер-програм-

мистерди штаттык кызматка алууга жана кайра 

даярдоого кызыкдар ишкана менен уюмдар саналат. 

Электрондук окутуунун пайда болушу менен 

чыккан негизги көйгөй: бул жаңы практика билим бе-

рүүнүн жаңыланган теорияны талап кылабы дегенде 

камтылган. Анткени электрондук окутуу - салттуу 

окутууну жүргүзүүгө жөн эле чөйрө же сайттан кеңи-

ри жана жогорку дещгээлде турат [1, 2]. 

Билим берүү системасы ачык болгондуктан, 

анын иштешин, өнүгүшүн синергетикалык парадиг-

малардын жоболоруна таянып караса болот. Учурда 

синергетикалык концепция көптөгөн табигый жана 

коомдук илимдерге методологиялык милдетти атка-

руучу парадигмага айланууда. Мунун себеби табиятта 

жана коомдо ар дайым эле алдын ала айтууга мүмкүн 

болбогон нерселер кездешет. Синергетикалык мами-

ле коом сымал татаал, түз сызыктуу эмес, ачык систе-

маларды жана аларга тиешелүү билим берүү сыяктуу 

көрүнүштөрдү терең таанып билүүгө мүмкүндүк бе-

рет. Азыркы учурда синергетиканын билим тармагы-

на кирүүсүнүн натыйжасы катары билим берүүнүн 

өзү синергетикалык мүнөзгө ээ деген идеяга байла-

ныштуу [3].  

Кибернетиктер өзүн-өзү уюштуруунун концеп-

циясын ой жүгүртүүнүн механизмин изилдөө үчүн 

аракет кылышкан. Мунун жыйынтыгында алар адам-

дын мээси ойломдогу моделдерди тышкы чөйрөдөн 

кандайдыр инструкцияларды алууга таянбай эле кан-

дай түзүп жаткандыгы жөнүндө түшүнүүгө негиз 

берген. 

Буларга окшогон татаал кубулуштар башында 

көз каранды эмес, чогуу когеренттүү мүнөздө иштей 

алышкан, көптөгөн компоненттер ар кайсыл аймак-

тарда байкалат. Ушундай жамааттуу жүрүм-турумдун 

даана мисалынын бири катары лазердин жарыкты 

чыгаруусу болуп саналат. Энергиянын кирүүчү агы-

мы менен дүүлүктүрүлгөн атомдор же молекулалар 

энергиянын ашыкчасын фотондор түрүндө чыгары-

шат. Демейде ар кандай фотондор убакыттын кокус 

учурунда жана ар түрдүү багыттарда чыгарылат да 

жыйынтыгында кадимки диффузиялык жарыктык 

пайда болот. Бирок, аныкталган шарттарда фотондор 

бир эле убакта жана бирдей багытта чыгарылгандай 

кылып молекулаларды синхрондоштурса мүмкүн бо-

лот. Натыйжада когеренттүү бир багытта жиберилген 

жарыктын шооласы пайда болот. Немис физиги 

Herman Haken лазерлерди жана ага окшош жамааттуу 

жүрүм-турумду пайда кылган кубулуштарды изилдеп 

компоненттердин ортосунда көрүнүктүү шайкештик-

ти (кооперацияны) же синергияга өтө таң калган. 

Ошондуктан, ал ушундай кубулуштарды изилдеп үй-

рөнгөн жаңы илимий дисциплинаны – синергетиканы 

сунуштаган. 

Синергетиканын принциптерине таянуунун 

жана азыркы кыргызстандык билим берүүчү мейкин-

диктин тышкы жана ички факторлорун талдоонун 

негизинде республиканын билим берүү системасын 

модернизациялоо концепциясын калыптандырууга 

инновациялык жандашманы белгилөөгө мүмкүнчү-

лүктөр түзүлөт. Ал эми педагогикалык синергетика 

дегенде педагогикалык билим чөйрөсүндө жаңыдан 

гана отурукташып бара жаткан билимдин, илимий көз 

караштардын педагогикалык системаларда, теория-

ларда, принциптерде жана мыйзам ченемдүүлүктөрүн 

иштеши, орун алышы ж.б. процесстердин чагылды-

рылышы деп түшүнсө болот [4]. Педагогикадагы си-

нергетикалык жагдай педагогду таалим-тарбиялык 

процессти түз сызыктуу эмес, ачык, кокустуктарга, 

күтүлбөгөн шарттар менен байланышта кароо керек-

тигине басым жасайт. Бул мамилеге ылайык инсан-

дын психикалык жактан өзгөрүүсү ар кандай жолдор 

менен жүрүүсү, кризистик, туруксуз абалдан чыгуу, 

кээде күтүүсүз секирик түрүндө болушу күтүлөт. 

Синергетикага негизделген педагогикалык жана 

өзүн өзү уюштуруу теориясынын айрым аспектилери, 

түшүнүктөрү педагогика илиминде өзүнүн так маани-

син ала элек жана али да болсо изилдөө алдында туру-

шат. Мунун себебин окумуштуулар төмөнкүчө тү-

шүндүрүшөт. 

1. Педагогикалык синергетика тармагы салыш-

тырмалуу жаңы болгондугуна байланыштуу бизди 

кызыктырып жаткан өзүн өзү уюштуруу теориясына 

дагы калыптана электиги жана иштелип бүтпөгөндүгү 

мүнөздүү. Синергетиканын изилдөө аппараты татаал 

болуп, жалпы илимий коомчулук тарабынан кабыл 

алынган терминологиянын аздыгы, ал эми болгон-

дорунун педагогикалык жоболордо жетиштүү түрдө 

орун албай жаткандыгына байланыштуу. 

2. Жаңыдан пайда болгон илим тармактын эво-

люцияланышы, бул илим жөнүндө топтолгон илимий 

маалыматтарды системалаштыруунун методологиясы 

өнүгө электигине себептүү логикалык жактан так 

жана жетишээрлик дещгээлдеги түшүнүктөр система-

сын түзүүгө убакыттын жетишпегендиги. 

3. Өзүнүн өзгөчөлүгүнө жараша синергетика-

лык изилдөөлөр бири бири менен байланышсыз жүр-

гүзүлүп, ар бир тармак өкүлү өз сөздүгүн колдон-

гондугу, жана бардык тармактар үчүн жеткиликтүү 

түшүнүктөрдүн жокко эсе экендиги менен түшүн-

дүрүлөт. 

Кээ бир изилдөөчүлөр белгилегендей, синерге-

тиканын идеялары билим берүү тармагына киришине 

эң алды менен салттуу педагогикалык ойлор, б.а., би-

лим берүүнүн мазмунун иштеп чыгуучулардын пики-

ри боюнча кайсыл бир таанып-билүүнүн моделин 

илимде негиздеп, практикага киргизүү үчүн жана 

анын билим берүү тармагына ылайыкташып, орун 

алууга эң аз дегенде жарым кылым убакыт керек де-

ген ишеним тоскоол болуп келет. Ушундай себеп-

терден да улам синергетиканын педагогика илимин-

деги орду дагы деле болсо аныкталбай келе жатат. 

Анткени менен синергетиканын принциптери педаго-

гикалык теорияга жана практикага киргизүү идеясы 

барган сайын актуалдуу болуу менен көптөгөн изил-

дөөчүлөр тарабынан кабыл алынып, алардын айрым 

маселелеринин үстүндө изилдөөлөр жүргүзүлүп ке-

лет [5].  

Башка изилдөөчүлөрдүн пикири боюнча синер-

гетика спонтандуу, башкарууга баш ийбеген процесс 

катары азырынча педагогика үчүн методологиялык 

принцип катары кызмат кыла албайт, бирок максаттуу 

педагогикалык процесстеги өз ара ишмердүүлүккө 

басым жасаган жаңы билим мейкиндиктеги эффект-

тер катары кабыл алса болот. Себеби педагогикалык 

процесске синергетикалык көрүнүштөргө мүнөздүү 

көп кырдуулук, көп субъективдүүлүк, динамикалуу, 

өз ара чиеленишкен, карама-каршылыктуу, татаал ка-

рым-катнаштар мүнөздүү болот. Билим берүү процес-

сине тиешелүү аталган белгилерди эсепке алуу менен 

синергетиканы билим тармагында колдонуунун тө-

мөндөкүдөй үч маанилүү бөлүмдөрүн белгилесек бо-

лот: 

 синергетиканын билим берүүнүн мазмунун иштеп 

чыгууда дидактикалык аспектиден ылайыкталы-

шы; 

 анын таалим-тарбия берүү системасынын өнүгү-

шүн моделдештирүү жана алдын ала прогноздоо-

до колдонуу; 

 окутуу жана билим берүүнү башкаруу процессин-

де пайдалануу. 

Синергетикалык дана педагогикалык процесс-

терде кеңири кездешкен окшоштукту төмөнкүлөрдүн 

байкасы болот: өзүн өзү уюштуруу – бул кандайдыр 

бир процесстердин тизмегинин өз алдынча систе-

малуу көрүнүш катары сакталып жана оптималдуу 

иштешин колдоп туруучу, өз алдынча курулуусун, өз 

алдынча толукталышын жана өз алдынча өзгөрүүсүн 

камтыган процесс болуп саналат. Педагогикалык 

процессте дагы окуучунун уюштурулбаган жана баш-

аламан жоруктары менен иш-аракеттери кеңири кез-

дешет. Өзүн өзү уюштуруу идеясынын билим берүү-

дөгү концептуалдык жана методологиялык мааниси 

менен жаңычылдыгы – ар кандай системалардын тек 

гана тыштан берилген энергиянын, маалыматтын ж.б. 

каражаттардын жардамы менен өнүкпөстөн, эң оболу 

өздүк мүмкүндүктөрүн колдонуу же өздүк аракетке 

келтирүү аркылуу өнүгүшүнө басым жасайт. 

Синергетикадагыдай эле педагогикалык про-

цесстерде туруксуздук, чөйрөнүн түз сызыктуу өзгө-

рүү эместиги, аягына чейин белгисиздик, айкынсыз-

дык жана ошол эле мезгилде тандоо мүмкүндүгүнүн 

болушу мүнөздүү. Ошондой эле, аталган эки тармакта 

кездешүүчү көрүнүшкө хаос кирет. Хаос – белгисиз 

жагдайлардын пайда болушу, бир чечимдин же турук-

туу жагдайдын жоктугу, проблемалуу жагдайдын бо-

лушу менен мүнөздөлөт. Тобокелчилик - өтө татаал 

окуу программаларынан кайтуу, эркин иштөөгө, ин-

туицияга маани берүү, кокустан айтылган сөзгө же 

башка кичинекей окуяга жетеленүү менен жалпы иш-

тин жүрүшүн өзгөртүү, же туура эмес чечимге баруу 

сыяктуу көрүнүштөр педагогикалык процесстер си-

нергетикалык мүнөзгө ээ экендигин билдирип турат.  

Окутуу процессти натыйжалуу өзүн өзү уюш-

туруусун камсыздоо үчүн инсандын ишмердүүлүгү-

нүн психологиялык маңызы жана механизмдери жө-

нүндө теориялык жоболорду эске алуу зарыл. Когни-

тивдик жана конструктивдик теориялык мамилелер-

дин негизинде Р.Кларк, Р.Майер электрондук окутуу-

га тиешелүү болгон билимдерди курууга үч прин-

ципти белгилешкен [8]: 

 кош каналдар – визуалдык жана аудиоматериалды 

иштеп чыгуу үчүн адамдардын өзүнчө каналдары 

бар; 

 активдүү иштеп чыгуу – тиешелүү когнитивдик тү-

зүмдөрдү адамдар аракетке келтиргенде окутуу про-

цесс эффективдүү өткөрүлөт, мисалы: керектүү 

материалдарды үйрөнүшөт, аны байланыштырыл-

ган структурага уюштурушат жана мурда аларга 

белгилүү болгондор менен интеграциялашат; 

 чектелген мүмкүнчүлүктөр - ар бир өзүнчө каналда 

студенттер бирдик убакыт ичинде маалыматтын 

чектелген гана санын (бит менен) активдүү иштеп 

чыгышат.  

Электрондук окутуунун өтүшүндө төмөнкү үч 

маанилүү когнитивдик процесстер ишке ашырылат: 

1) сөздөрдү жана сүрөттөлүштөрдү тандап алуу 

– мында берилген материалда тиешелүү сөздөр менен 

сүрөттөлүштөргө өзгөчө тике көңүл бурулуу зарыл; 

2) аларды интеграциялоо - өздөштүрүлгөн сөз-

дөрдү жана сүрөттөлүштөрдү бири бири жана сту-

денттин аң сезиминде болгон билимдер менен айка-

лыштыруу; 

3) сөздөр менен сүрөттөлүштөрдү бири бири 

менен байланыштырып ойломдө логикалык уланма-

луулукта уюштуруу. 

Жогоруда аталган процесстердин баарына сту-

дент тиешелүү тырышчаактыгы менен катышканда 

окутуунун натыйжалуулугу жогорку деңгээлге жетет.  

Кесиптик билим берүүдө электрондук окутуунун 

чөйрөсү студенттердин керектөөлөрүн жана күтүүлө-

рүн эске алуу керек. Ал эми көпчүлүк учурда алардын 

күтүүлөрү менен көңүл келтирүүлөрү ар түрдүү бол-

со, керектүү компетенцияга жетүү үчүн анын билим 

алуучу траекториясын жекечелештирүү зарылдыгы 

пайда болот. Бул контексте кай бир окумуштуулар 

электрондук окутуунун аймагында синергетикалык 

мамиленин негизинде калыптандыруучу баалоону су-

нушташкан [5, 6]. Мындай баалоо өзүнө үч деңгээлди 

(байкоо жүргүзүү, кийлигишүү, жөнгө салуу) камтып, 

бул тармактагы изилдөөлөрдүн мүмкүнчүлүктөрү 

жана перспективаларына педагогикалык ресурстарды 

семантикалык байлануусуна, окутууну жекечелешти-

рүүгө жана компетенцияларды баалоого багытталган 

(таблицаны караңыз). 

Калыптандыруучу баалоону жүргүзүүдө синер-

гетикалык мамиленин алкагында жөнгө салуу процес-

синде маанилүү орунду электрондук портфолио 

ээлейт. Анткени ал студент өздөштүргөн билимдер, 

билгичтиктер жана көндүмдөрдүн эволюцияланы-

шын күбөлөндүрүп, калыптандырылган компетен-

цияларды салыштырууну камтыйт. Электрондук 

портфолио билим алуу ишмердүүлүктүн жыйынтык-

тарын өзүн өзү баалоону заманбап эффективдүү фор-

масы болуу менен бирге төмөнкүлөргө көмөктөшөт:

Таблица 

Калыптандыруучу баалоонун деңгээлдери жана маанилүүлүгү 

Деңгээлдери Маанилүүлүгү 

Байкоо жүргүзүү Анын ролу окутуунун реалдуулугун, шарттарын курууда жана жыйынтыктарынын 

натыйжалуулугунда камтылат. Студенттин тандоосу, сертификациялоосу жана рангалоосуна көз 

карандысыз окутуу процессин жакшыртууга пайдаланганда байкоо калыптанат. Өзүн кандайдыр 

бир алкактар менен чектебей жана башка студенттер менен салыштырбай билимдер жана 

билгичтиктердин абалын аныктоого керек. 

Кийлигишүү  Кыйынчылыктардын булактарынан арылтыш үчүн симптомдорду ачыктайт. Метакогнитивдик 

билимдерди талдоо жүргүзүлөт. Когнитивдүү процесстерди, же конкреттүү аракеттерди 

аныктоону билүү жана алардын алсыздыгын идентификациялоо зарыл. 

Жөнгө салуу Натыйжалуу ишмердүүлүктү жетектөө, көзөмөлдөө жана түздөөнү камсыздаган механизмдерди 

аныктоо. Окутуучу менен студенттин ортосунда эмоционалдык жана социалдык байланыш түзүү. 

Коюлган окутуу максатына жетүү үчүн метакогнитивдүү окуу жана айлана чөйрө менен өз ара 

аракеттенүүгө жумшалган бардык аракеттер. 

 

 билим алуучулук жетишкендиктерге мотивдеш-

тирүүгө; 

 иштиктүү атаандаштыкка тажрыйба жыйнап 

топтоого; 

 кесиптик компетенцияларды калыптандырып 

жана өнүктүрүү үчүн өзү өзүнө билим алууну 

негиздеп жүзөгө ашырууга; 

 өзүнүн кесиптик компетенцияларынын деңгээ-

лин объективдүү баалоого билгичтиктерди иш-

теп чыгууга; 
 эмгектин заманбап рыногунда болочок инженер-

программисттин атаандаштык жөндөмдүүлүгү-
нүн жогорулашына. 

Электрондук  билим берүүнү жүзөгө ашыруунун 
объективдүү жана субъективдүү кыйынчылыктарына 
карабай, студенттерди окутуунун башкы даражалуу 
максаттарын көрүп билүү зарыл; синергетикалык ма-
милени пайдаланып ишке киргизүү жана электрондук 
окутуунун каражаттарын колдонуу менен окуу про-
цессин методикалык камсыздандырууга билим берүү 
процессинде субъект-субъектилик карым-катнаштар-
ды түзүүгө негиз болуп эсептенелерин түшүнүү ке-
рек. 

Программалоо дисциплинасын окутуу процес-
синде студент өзүн өзү уюштурууда теориялык мате-
риалды когнитивдүү иштеп чыгуу жөндөмдүүлүгүнө 
талаптардын үч түрүн бөлүп белгилегенбиз [7]: 

 сыртынан иштеп чыгууда модульдун бүтүн окуу 
материалы айрым элементтерден начар түзүлгөн-
дүктөн окуу маселелерди колдобойт, анткени бө-
лөк текст менен сүрөттөлүштөрдүн көп саны 
тоскоолдук түзөт; 

 олуттуу иштеп чыгуу башкы материалды (неги-
зинен тиешелүү керектеринен тандалып түзүлгөн) 
ойдогудай элестетүүгө багытталган жана анын 
өзүнө таандык татаалдыгы менен түзүлгөн болот; 

 генерациялап иштеп чыгуу – бул уюштуруу жана 
интеграциялоо менен түзүлгөн негизги материал-
ды тереңирээк түшүнүүгө багытталган жана сту-
дент материалды өздөштүрүүгө мотивдештирүү 
максаты менен курулат.  

Ал эми окутуучулар үчүн болгон көйгөйдүн 
маңызы – аталган үч процесстин бары тең студенттин 
маалыматты иштеп чыгуусу анын таанып-билүү 
жөндөмүнөн (кээде ал чектелүү болушу мүмкүн) көз 
каранды болот. Мындай учурда окутуунун мүмкүн 
болгон үч болмушу (сценарий) менен кезигишүүгє 
болот: маалыматты сыртынан иштеп чыгуулар эң көп 
болот, олуттуу иштеп чыгуу өтө көптүк кылат жана 
генерацияланган иштеп чыгуу жетиштүү эмес болот. 
Мында, биринчиден, маалыматтык ашыкча жүктөм 
болгондо сыртынан жана олуттуу иштеп чыгуулар-
дын саны студенттин таанып-билүү жөндөмүнөн 
ашып кетет, башкача айтканда ал көп мүмкүндүктөр-
дү пайдаланууга туура келет, мисалы бөтөн материал-
ды окуйт, а бул жагдай болсо олуттуу иштеп чыгууга 
ресурстар жетишпей калат. Экинчиден, жүктөм ашке-
ре көп болгондо жана сыртынан иштеп чыгууларды 
азайтканда да, олуттуу иштеп чыгуунун саны таанып-
билүү жөндөмдүүлүктөн ашып кетет, ал материал өтө 

татаал болгондо студентке интеллектуалдуу ресурс-
тар иштеп чыгуу үчүн аздык кылат. Бул көйгөйдүн 
чечмелөөсү – татаал мазмунду (контент) дээрлик май-
дараак окутуучу блокторго бөлүү сыяктуу техниканы 
колдонууга туура келет. Үчүнчүдөн, студенттердин 
когнитивдүү жөндөмдүүлүктөрү бар болгон учурда 
дагы, бирок мотивдештирүүсү жок болгондо, генера-
циялап иштеп чыгууга катышпайт. Бул көйгөйдүн 
чечмелөөсү генерациялап иштеп чыгууну стимулдаш-
турууда турат, аны болсо маалымат менен маанилүү 
практикалык өз ара аракеттенүүнү киргизүү метод-
дордун жардамын пайдалануу менен чыкса болот. 

Аталган процесстердин баардыгы үчүн синер-
гетикалык мамилени пайдалануунун негизинде сту-
денттердин таанып-билүү ишмердүүлүгүн ар кандай 
усулдар менен активдештирип, анын өзүн өзү уюш-
туруу жөндөмүн калыптандырып, жаңы маалыматты 
издеп, натыйжалуу иштеп чыгып, керектүү жыйын-
тыкты алууга багыттоо аракеттерди жүргүзүү абзел. 

